
جب مکھی کسی کے (مشروب سے بھرے) برتن میں گر جائے تو
اسے ڈبو دے اور پھر نکال کر پھینک دے۔ کیونکہ اس کے ایک پر
میں بیماری ہوتی ہے اور دوسرے (پر) میں شفاء ہوتی ہے۔

ابو ہریرہ رضی اللہ عنہ سے روایت ہے کہ نبی کریم صلى الله عليه وسلم نے فرمایا ”جب مکھی کسی کے پینے (کے برتن) میں
گر جائے تو اسے ڈبو دے اور پھر نکال کر پھینک دے۔ کیونکہ اس کے ایک پر میں بیماری ہوتی ہے اور دوسرے

(پر) میں شفاء ہوتی ہے“۔ دوسری روایت میں ہے کہ ”اور وہ اپنے اس پر کو برتن کی طرف آگے بڑھا کر اپنا
بچاؤ کرتی ہے جس میں بیماری ہوتی ہے“۔

[صحیح] [اسے امام بخاری نے روایت کیا ہے۔ - اسے امام ابو داؤد نے روایت کیا ہے۔ - اسے امام احمد نے روایت کیا ہے۔]

آپ صلى الله عليه وسلم نے مکھی کے بارے میں بتایا کہ جب وہ کسی پینے کی چیز میں گرِ جائے تواس میں کچھ بھی اثر نہیں کرتی،
بلکہ اس کو پورا ڈبو دینا چاہیے۔ اس لیے کہ اس کے ایک پرَ میں بیماری ہوتی ہے اور یہ وہ پرَ ہوتا ہے جسے وہ
پانی میں ڈبوتی ہے اور دوسرے پرَ میں اس بیماری کی شفاء ہوتی ہے۔ جو چیز کئی صدیوں سے مسلمان جانتے

تھے، جدید طب نے اس کو درست ثابت کردیا ہے۔ مذہبِ اسلام کی اس نعمت پر اللہ تعالیٰ کا شکر ہے۔

https://sunnah.global/hadeeth/ur/show/8363

